
Här Fernand Etgen 

President vun der Deputéiertechamber 

19, um Krautmaart 

L-1728 Lëtzebuerg 

Lëtzebuerg, den 2. August 2021 
 

Här President, 
 
Sou wéi d’Chambersreglement et virgesäit, bieden ech Iech, dës parlamentaresch Fro un d’Madamm 
Ëmweltminister weiderzeleeden. 
 

De 14. a 15. Juli goufen eng Rei Regioune vun eisem Land vun Iwwerschwemmunge getraff, wéi 
mir se säit Joerzéngten net méi kannt hunn. Ënner anerem ronderëm Iechternach a Steenem, 
zwou Uertschaften, déi schonn an der Vergaangenheet staark vun dësem Probleem betraff 
waren, goufen an de leschte Jore groussflächeg, begréngt Iwwerschwemmungsgebitter am 
Anzuchsberäich vun der Sauer ugeluecht.  
 
An deem Zesummenhang géif ech der Madamm Ëmweltminister gär dës Froe stellen:  
 

1) Iwwer wéi vill kënschtlech ugeluechten, awer natierlech bewuessen 
Iwwerschwemmungsgebitter verfüügt Lëtzebuerg aktuell? Wéi deelen se sech 
laanscht déi eenzel Flëss op?  

2) Wéi oft waren déi jeeweileg Gebitter an de leschte Joren iwwerschwemmt a wéi 
oft goufen se duerno duerch nei Ausbaggerunge vum Schutt vun den 
Iwwerschwemmunge befreit? 

3) Ginn dës Iwwerschwemmungsgebitter och weiderhi reegelméisseg nei 
ausgebaggert, wann se tëschenzäitlech als Biotop klasséiert goufen, fir, datt hiren 
ursprénglechen Zweck, de Schutz vum Bierger virun Héichwaasser weiderhi seng 
Prioritéit behält?  

 
Mat déiwem Respekt, 

 
Fred Keup 

Deputéierten 


